
ИНТИХОБОТ-2025
НАҚШИ  ҲИЗБИ ИСЛОҲОТИ ИҚТИСОДИИ ТОҶИКИСТОН ДАР  МАРҲИЛАИ  НАВБАТИИ  ИНКИШОФИ   КИШВАР.

 ГУЗОРИШ ОИДИ ФАЪОЛИЯТИ ҲИЗБИ ИСЛОҲОТИ ИҚТИСОДИИ ТОҶИКИСТОН ДАР АНҶУМАНИ VIII ҲИЗБ 
Анҷумани Ҳизб дар замоне доир мегардад, ки мардуми шарафманди кишвари мо ҷашни бошукӯҳи миллию умумихалқии мо - 33 солагии истиқлолияти давлатии Ҷумҳурии Тоҷикистонро таҷлил намуда, ва 30 солагии рӯзи Сарқонуни Ҷумҳурии Тоҷикистонро, бо рӯҳияи  баланд ва бо   шодмонӣ пешвоз  гирифт.
Дар натиҷаи истиқлолияти миллӣ халқи мо аз маҷмӯи сохторҳои ҷамъиятиву давлатӣ бунёди ҷомеаи дунявӣ, демократӣ, ҳуқуқбунёд, иҷтимоӣ  ва ягонаро интихоб намуда, роҳи зиндагии ояндаи хешро муайян намудааст.
Ҳамин истиқлолият буд, ки дар давраи солҳои сипаригашта кишвари мо дар сиёсат, иқисодиёт, иҷтимоиёт ва ҷакооҳони маънавӣ по бар арсаи дунёи мутамаддин гузошт. Тоҷикистонро тамоми оламиён шинохтанду сиёсати пешгирифтаи онро пазируфтанд. Дар ин давра мардуми кишварамон дар зиндагӣ ба муваффақиятҳои назаррас ноил гардиданд.

Алҳол дар партави демократикунонии ҷомеа барои тақвият бахшидан ба ин раванд, рушди васеи минбаъдаи он, ба даст овардани озодии бештари сиёсӣ, озодии иқтисодӣ, мафкуравӣ, мазҳабию фарҳангӣ, таҳкими давлатдорӣ, тараққӣ додани соҳибкорӣ, таъмини васеи гуногуншаклии моликият, ҳифз ва таъмини рушди арзишҳои миллию умумибашарӣ ва мубориза бо падидаҳои номатлуби ҷамъиятӣ, билохира, ба вуҷуд овардани шароити арзандаи зиндагӣ барои ҳар як фард дар фазои сиёсӣ ва зиндагии иҷтимоии кишвар Њизби ислоҳоти иқтисодии Тоҷикистон як қатор корҳоро ба анҷом расонидааст.
Имрӯз шумораи аъзоёни Њизби ислоҳоти иқтисодии Тоҷикистон ба 32319 (6 майи 2024 с.) нафар расидааст. 5 нафар  аъзои ҳизб дар Маҷлиси намояндагони Маҷлиси Олии Ҷумҳурии Тоҷикистон аз ҳизб намояндагӣ мекунанд, 20 нафар намояндагони ҳизби мо дар интихоботи вакилони намояндагони ҳукуматҳои маҳаллӣ  ва ш.Душанбе ба муваффақият ноил гардиданд.
Ҳизби Ислоҳоти Иқтисодии Тоҷикистон дар  64 ноҳия ва шаҳрҳои кишвар ташкилотҳои ибтидоии ҳизбӣ таъсис доданд, ки ҳамарўза фаъолияти назарраси пурсамар мебаранд. Қобили қайд аст, ки ташкилотҳои вилоятии ҳизб дар вилоятҳои Суғд ва Хатлон, минтақаи Кӯлоб, Рашт, ноҳияҳои тобеи марказ ва шаҳри Душанбе дар байни аҳолии кишвар мавқеи хосро ба худ касб кардаанд, дар ҳаёти ҷамъиятии шаҳру ноҳияҳои кишвар ҳиссагузор мебошанд.  Имрӯз ба сафҳои ҳизб дар шаҳру ноҳияҳои кишвар ҳарчи бештар ҷавонписарон ва ҷавондухтарон дохил мешаванд. Алҳол, зиёда аз 20 дар сади аъзои ҳизбро занон ташкил медиҳанд ва баъзе аз онҳо раиси ташкилотҳои ибтидоӣ ва аъзои раёсати такшилотҳои ибтидоӣ ва вилоятии ҳизб мебошанд.  Чанд нафар аз занон , тавассути ноил гардидан ба грант, дар кишварҳои пешрафтаи ҷаҳон таҷрибаи кори сиёсӣ омухтанд, ки дар фаъолияти ҳамарӯзаашон васеъ истифода мебаранд. Раёсати ҳизб аз ҳисоби ҷавонон зиёд карда шуданд. Аслан ҷавонон аз се ду ҳиссаи аъзои ҳизбро ташкил медиҳанд.

Бояд гуфт, ки  бо ташаббуси Њизби ислоҳоти иқтисодии Тоҷикистон дар Шӯрои ҷамъиятии назди Президенти Тоҷикистон масъалаҳои мубрами рӯз ба муҳокима гузошта шуданд.   Аз ҷониби намояндагони ҳизб дар парлумони Тоҷикистон ҳашт қонуни нав ва   зиёда аз 100 қонунҳои дигар тағиру иловаҳо ворид карда шуданд.
Ҳизби ислоҳоти иқтисодии Тоҷикистон соҳиби нашрияи иттилоотие ба забонҳои тоҷикиву русӣ ба номи «Иқтисод ва ҳаёт» мебошад, ки дар саҳифаҳои он ба ҷуз маълумотҳо аз ҳаёти ҳизбӣ, инчунин мақолаҳои проблемавӣ оид ба иқтисодиёту иҷтимоиёт ва фарҳангу маънавиёти кишварамон чоп мешаванд. Боиси шодмонист, ки аҳли зиёи кишвар ин нашрияро хуш истиқбол намуданд ва онро минбари илҳоми хеш қарор доданд.
Мо итминони комил дорем, ки сиёсати демократикунонии кишварамон  рўзафзун идомаву тақвият меёбад, зеро мақсади чунин сиёсати воқеӣ фақат пешрафти иқтисодиёт, маънавиёт, илм, фарҳанг ва иҷтимоиёти ҷомеа буда, дурнамои ҳадафҳояш расидан ба саодати мардум  ва осудагиву тараққиёти оламшумули кишвар мебошад.
Раёсати Њизби ислоҳоти иқтисодии тоҷикистон дар ҳамкорӣ бо гурӯҳи олимон, мутахассисону коршиносон дар доираи Оиннома ва Барномаи Ҳизб вазъи иқтисодӣ, сиёсӣ, маънавию фарҳангӣ  ва иҷтимоиёти ҷаҳони муосир ва кишварро мавриди баррасию таҳлил қарор дода дар барномаи Ислоҳоти Иқтисодии Тоҷикистон ќайд намуданд.
Тадбиқ намудаи  Барномаи имрӯзикунонӣ Тоҷикистон ва дар заминаи он таъмин намудани  ислоҳоти иқтисодӣ, иҷтимоӣ ва сиёсии кишвар, ки дар фишурдаи барномаи пеш аз интихоботии  Њизби ислоҳоти иқтисодии Тоҷикистон муфассал пешниҳод гардидааст, ки он ҷузъитарин соҳаҳои ҳаёти сиёсӣ, иқтисодӣ, иҷтимоӣ, маънавӣ, фарҳангӣ ва маърифатиро фаро гирифтааст. 

Зеро ҳадафи мо ислоҳоти иқтисоди миллӣ баҳри зиндагии шоиста мебошад.

ИСЛОЊОТИ ИЌТИСОДИ МИЛЛЇ 

БАЊРИ ЗИНДАГИИ АРЗАНДА ДАР
БАРНОМАИ 

ПЕШАЗИНТИХОБОТИИ ЊИЗБИ ИСЛОЊОТИ ИЌТИСОДИИ ТОЉИКИСТОН 

БА ИНТИХОБОТИ ВАКИЛОНИ МАЉЛИСИ НАМОЯНДАГОНИ МАЉЛИСИ ОЛИИ ЉУМҲУРИИ ТОЉИКИСТОН
Дурнамои самтҳои суръатбахшии рушди иқтисодӣ, иҷтимоӣ ва сиёсии кишварро дар заминаи имрӯзикунонии (модернкунонии) фарогири ҷома ва давлати тоҷикон, вобаста ба вазъияти ҷомеаи ҷаҳони имрӯза, ҳолати зиндагии мардум, сиёсати дохилӣ ва берунии кишвар таҳлил ва баррасӣ гардида, ҳамчун илова ва такмили барномаи қаблии ҳизб барои ноил гардидани мардум ба зиндагии арзанда ва инкишофи озодонаи инсон дар кишвари азизамон Ҳизби ислоҳоти иқтисодии Тоҷикистон фишурдаи ин Барномаро ба баррасӣ ва райдиҳии мардум пешниҳод менамояд.

1.ВАЗЪИ ҶАҲОНИ МУОСИР
Дар маҷмӯъ бояд гуфт, ки  агар моделҳои ифодакунандаи ғояҳои асосии менталитети инсон, таҳти фишор, номувофиқии рафтори онро, ба амал орад, он гоҳ ҷомеаҳо ба  бӯҳрони фарогири сохторӣ гирифтор мешаванд, ки мо онро дар ҷаҳони муосир мушоҳида мекунем.

Муҳаққиқон ва коршиносони мо бар он ақида ҳастанд, ки тартиби нави ҷаҳонӣ, ки он қаблан роҳандозӣ шудааст, дорои сифатҳои зерин мебошад:

- ҳарчӣ  бештар афзалият ба даст овардани ташкилотҳои байналмилалӣ ва трансмиллӣ нисбат ба ташкилотҳои миллӣ, ҳамзамон  боло рафтани таъсири як кишвар   ба фаъолияти ташкилотҳои номбурда;

- ҳуқуқи байналмилалӣ нисбат ба ҳуқуқи миллӣ ҳарчӣ бештар нуфуз пайдо намуда, ҳамзамон, беэҳтиромии ҳомиёни ҷаҳон ба ҳуқуқи байналмилалӣ  бо шиддат боло меравад; нақши судҳои байналмилалӣ дар истифодаи интихобии қонун барои дигарандешон муассир мегардад;

2. ҲАМБАСТАГИИ МАРҲИЛАИ  ИНКИШОФИ  КИШВАР  
Барои тавсиф кардани марҳилаҳои асосии инкишоф ва рушди кишвар, одатан, аз истилоњоти: ислоњот(реформа); табдилдињї (трансформатсия), мутобиќкунонї (адаптатсия),    имрўзикунонї (модернизатсия) ва инкишофи илмї - инноватсионї (постмодернизатсионӣ) истифода мебаранд, ки дар амал пиёда шудани   ҳар як марҳила пай дар пайии технологиро  ташкил медиҳад,  ва тавсифи амалиётҳои  дар як марҳила ба амал омада, ба хусусияти созмонёбӣ ва шаклгирии марҳилаи пасоянда таъсир мерасонад. 

Дар кишвар заминаи хуқуқӣ барои пешравии иқтисодӣ, иҷтимоӣ ва сиёсӣ гузошта, шароити гузариш ба марҳилаи мутобиқшавӣ таъмин карда шуданд.  

Марҳилаи мутобиқшавӣ марҳилаи  хеле мураккаб буда, дар он бояд аз як тараф, манфиатҳои миллӣ бо мафиатҳои дигар кишварҳои ҳамсуд мувофиқа кунонида шаванд, аз тарафи дигар,  сохтори иҷтимоӣ, иқтисодӣ ва сиёсии кишвар ба манфиати тамоми гурӯҳҳои иҷтимоии ҷомеа тавофуқ карда шаванд. 

Тоҷикистон дар ибтидои марҳилаи мутобиқшавӣ қарор дорад ва вобаста ба он, ки он чӣ гуна ҷараён мегирад, марҳилаи ояндаи инкишофи кишвар, марҳилаи имрӯзикунонии (модернкунонии) он вобаста аст. 

Омили асосии мутобиқкунонӣ: ҳуқуқи моликият ва ҳокимият буда, агар ин омилҳо ба манфиати гурӯҳҳои ҳамсуди ҷудогона ва алоҳида мутобиқ кунонида шаванд, он гоҳ ҷомеа тавсифи капиталистӣ ва агар ин омилҳо ба манфиати умумии ҷомеа мувофиқ кунонида шаванд, он гоҳ  ҷомеа тавсифи сотсиалистӣ пайдо мекунад, вале, агар ин омилҳо ба манфиати ҳар як фарди ҷомеъа мувофиқ кунонида шаванд, он гоҳ ҷомеа тавсифи ҷомеаи имрӯзикунонидашуда (модерникунонидашуда), ҷомеаи воқеан шаҳрвандиро ба худ мегирад. 

Барономаи Ҳизби ислоҳоти иқтисодии Тоҷикистон роҳи имрӯзи- кунонии (модерникунонии) кишвар ва созмон ёфтани ҷомеаи шаҳрвандиро дар Тоҷикистон пайгирӣ мекунад.  Бо ин мақсад, дурнамо ва самтҳои таҳкими вазъи иҷтимоӣ, иқтисодӣ ва сиёсии кишавр ба интихобкунандагон пешниҳод карда мешавад.

3. ДУРНАМО  ВА ТАҲКИМИ ВАЗЪИ ИҚТИСОДИИ МАМЛАКАТ

Тоҷикистон дар миёни ҳамсоякишварҳо, аз рӯи нишондиҳандаи маҷмӯи маҳсулоти дохилӣ ба сари аҳолӣ, яке аз ҷойҳои муайянро ишғол менамояд ва бо суръати инкишофи мавҷуда метавонем, дар дурнамои наздик, ба ҳамсоя кишварҳоямон расем. 

Барои бартараф сохтани ақибмондагӣ бояд корхонаҳои истихроҷ ва коркарди манбаъҳои табиӣ миллӣ кунонида шаванд, зеро он шарти асосии бартараф кардани ҳолати бӯҳронии иқтисодиёт ва барқарор сохтани адолати иҷтимоӣ дар ҷомеа мебошад. Бояд қайд кард, ки вазъият дар доираи хароҷот ва судоварии истеҳсолоти ватанӣ ниҳоят нигаронкунанда мебошад. Махсусан, тамоюли судоварии маҳсулоти фурӯхташуда нигаронкунанда аст, зеро болоравии ин нишондиҳанда имконияти такрористеҳсоликунии иқтисодиёт, ва поёнравии он ҳолати муфлисшавии онро ифода мекунад.  

Вазъияти мавҷуда шаҳодат аз он медиҳад, ки хароҷоти корхонаҳо нисбат ба даромадҳояшон бештар зиёд мешаванд. Аз ин хотир, фоиданокии  истеҳсолоти дохилӣ  ба тарзи фарогир паст меравад. Аз ҳамин ҷо сарчашмаи пастравии маблағгузории дохилӣ ва суръати сусти пешравии иқтисоди миллӣ ба амал меояд.  Аз ин хотир, базаи моддӣ – техникии соҳаҳои хоҷагии халқи кишвар навсозии тозаю ҷадидро тақозо менамояд. 

4. ДУРНАМО ВА ТАҲКИМИ  БАЪЗЕ АЗ  ПАДИДАҲОИ ИҚТИСОДӢ
Оё зарур аст, ки дар оянда вобастагии арзи миллӣ аз доллар нигоҳ дошта шавад?  Арзи миллӣ бояд ба “пули табиӣ”, яъне ба  “сатҳи зиндагии инсон”, ки ба захираҳои табиии кишвар вобаста карда шудаанд, ифода карда шавад.  Ба бозори ҷаҳонӣ роҳ ёфтани арзи руссӣ ва чинӣ ба мо имконият медиҳад, ки захираҳои арзию тиллоии кишвар имконияти бештаре ба даст оваранд.

Ҳамзамон дар баъзе аз соҳаҳо андоз аз фоида ситонида мешаванд, ки аз рӯи таъиноташон дар он соҳаҳо чунин андоз бояд вуҷуд надошта бошад (масалан, маориф, тандурустӣ ва дигар соҳаҳои иҷтимоӣ), зеро  пардохти хизмати ин соҳаҳо аз ҳисоби музди меҳнати шаҳрванд, ки аз он қаблан андоз пардохтааст, ба амал бароварда мешаванд.

Давлат бояд ба корхонаҳо барои хариди патент ва литсензияҳои корхонаҳои хориҷӣ мусоидат намояд. Бояд моликияти зеҳнӣ дастоварди асосии корхонаҳои ватанӣ бошад. 

5.ДУРНАМО  ВА  ТАҲКИМИ  БАХШИ  

КИШОВАРЗӢ
Кишоварзӣ на танҳо ҷузъи калидии бозор, дар маҷмӯъ,  ҳамчун омили  инкишофи иқтисодиёт, муҳаррики пуриқтидори рушди иқтисодӣ ва болобарии ҳаҷми ММД маҳсуб меёбад. Аз ин хотир, имрӯзикунонии ҷиддии сиёсати давлатӣ дар комплекси агросаноатӣ зарур аст. Ин сиёсат бояд маҷмӯи масоили истеҳсолӣ, иҷтимоӣ ва фаъолияти иқтисоди берунаи кишоварзиро дар бар гирад. Дар радифи сиёсати аграрӣ, бояд як  қатор самтҳои афзалиятноки амалиётҳои мушаххас муайян карда шаванд. Аз он ҷумла: таҳия ва қабули Кодекси озуқаворӣ;  қабули тартиб ва қоидаи ҷудо кардани қитъаи замини воқеӣ, ки манфиати деҳқон ва корхонаи аграриро таъмин менамояд; гузаштан ба нақшагирии давлатии молиявӣ ва ташкили тараққиёти деҳот дар марҳилаи аз 3 то 5 сол; татбиқи як қатор тадбирҳо оид ба таъминоти дарозмуддати молиявии соҳаи кишоварзӣ, барои давраи аз 7 то 10 сол, андешида шаванд. Кооператсияи хоҷагиҳои фермерӣ, аз он ҷумла кооператсияи истењсолӣ, молиявӣ, таъминотӣ, фурӯш, бозорёбӣ ва логистикаи бозор ривоҷ дода шаванд.

Диққати махсус бояд ба таҳияи механизмҳои дастгирии давлатии соҳа дода шаванд, ки ба қоидаҳои Созмони умумиҷаҳонии савдо нисбати кӯмакҳои бевоситаи кишоварзӣ мухолиф набошанд ва имконияти беҳбуд бахшидан ба нишондиҳандаҳои истеҳсолӣ ва иҷтимоии деҳотро дошта бошанд. Ба ин қабил: самтҳои мелиоратсия ва болобарии ҳосилнокии замин, маблағгузорӣ ба илми аграрӣ, омодакунии кадрҳои замонавӣ барои соҳаҳои кишоварзӣ, созмондиҳии захираҳои давлатӣ, тухмипарварӣ ва чорводории зотӣ, сохтмони манзил ва роҳҳо дар деҳот дохил мешаванд. 

Барномаи ҳаматарафа ва дарозмуддати рушди иҷтимоии деҳот, мутобақгардонии аҳолии аз истеҳсолоти кишоварзӣ берунмондаи деҳот ба шароити нав, замонавикунонии сохтори иқтисоди деҳот, бояд таҳия ва татбиқ карда шаванд. Барои деҳот масъалаҳои ғайриаграрӣ, низомҳои алтернативии шуғл дар деҳот, таҳияи имконият барои таъсиси соҳибкории хурд ва миёнаи кишоварзӣ, савдо,  ҳунарҳои мардумӣ, косибӣ ва сайёҳӣ дар деҳот нақши муассир доранд. Ҳамаи ин имконият медиҳад, ки мардум барои зиндагӣ кардан дар деҳот ҳавасманд шаванд ва ҳаёти деҳот ҳамаҷониба пурмазмун гардад. Метавонад сатҳи зиндагӣ дар деҳот ба сатҳи зиндагии шаҳр наздик  шавад. Ҳамзамон, барои деҳот, имрӯз, зарурияти роҳандозӣ намудани тадбирҳои махсуси танзими иқтисодӣ, васесозии реҷаи андозбандии имтиёзнок, истифодаи имтиёзҳои инвеститсионӣ, амволӣ, истеҳлокии (амортизатсияи)  андозӣ, фаро расидааст.

Ба реҷаи имтиёзи андозӣ на танҳо истеҳсолгари кишоварзӣ, инчунин бояд истиқоматкунандаи деҳот дастрасӣ  дошта бошад. Ба ин қабил метавонад, масалан, имтиёз дар пардохти андоз аз даромад, зиёдкунии тарҳҳои андозӣ барои маориф, табобат, хариди манзил, дохил шаванд. Чунин тадбирҳо метавонанд бисёриҳоро барои дар деҳот зиндагӣ кардан ҳавасманд созад. 

Њадафњо ва вазифањои ислоњоти соҳаи кишоварзї:
· баланд бардоштани даромаднокии хољагињои дењќонї (фермерї) бо роњи интихоби озоди кишти зироат, таъмини озодии парвариши зироатњои интихобнамуда ва фурўши мањсулот дар мањалли интихобнамудаашон тибќи талаботи бозор ва бе дахолати беруна,  инчунин дастрасии баробарњуќуќона ба замину об;

· рушди минбаъдаи парвариши зироатњои сердаромад;

· ворид намудани таѓйиру иловањо ба Ќонуни Љумњурии Тољикистон «Дар бораи ипотека» бо маќсади таъмини муњофизати оддию муќаррарї ба  ќарздорон дар њолати муфлисшавї;

Дигаргунсозии институтсионалии соња.
· Бартараф намудани таъсири манфии таѓирёбии иќлим;
· Рушди бахси хусусї;

· Такмили сиёсати молї;

· Такмили маблаѓгузории соња;

· Диверсификатсияи илм;
· Бењдошти хизматрасонии машваратї ва иттилоотї;
· Рушди инфрасохтори дехот;

· Содагардонии расмиёти содироту воридот;
· Ташакулли сиёсати гендерї.
6.  ДУРНАМО  ВА  ТАҲКИМИ  НИЗОМИ  ИДОРАИ  ДАВЛАТӢ
Барномаи имрӯзикунонии кишвар бояд аз низоми идораи давлатӣ шурӯъ гардад. Бо ин мақсад:

· навсозии ҳайати шахсии сатҳи олии идораи давлатӣ; ихтисор кардани теъдоди вазорату идораҳои давлатӣ  дар заминаи таҳлили амудии сохтори идораи давлатӣ ва маҳаллӣ, гузаронида шавад;

· ҳукумат дар заминаи бисёрҳизбӣ мутобиқ ба натиҷаи интихоботи шаффофи парлумони кишвар, бо дарназардошти масъулияти ҳизбии шахсони ба ҳокимияти давлатӣ маъмуриятгирифта, созмон дода шаванд;

Ҳамаи ин ва дигар тадбирҳо якҷоя имконият медиҳанд, ки субъекти имрӯзикунонӣ – низоми идораи шакли нав, ки барои ба амал овардани тадбирҳои имрӯзикунонии кишвар ва ҷомеа ба манфиати аксари аҳолӣ самтгирӣ мекунад, созмон дода шаванд. 

Роҳандозӣ намудани тадбирҳои куллан нави созмондиҳии фазои ҳуқуқӣ дар кишвар, инчунин дар ҷомеа муҳити ҳаракат ба самти давлати ҳуқуқбунёд, ки дар он ҳар як шаҳрванд метавонад озодона ҳимояи ҳуқуқӣ гирад, созмон ёбад.

7. ИСЛОҲОТИ ИҚТИСОДИЁТ ВА АНДЕШАИ  МИЛЛӢ
Агар кишвар рў ба некуањволии халќ, яъне ба моликкунонии њар як шањрванди  кишвар ва боло бурдани сатњу сифати зиндагии он яъне рӯ ба созмондиҳии давлати иҷтимоӣ биёрад, он гоњ ањолии кишвар эҳсос мекунад, ки њокимият ба нафъи ў хизмат мекунад, дар ин ҳол њатман кўшиши имрўзикунонии кишвар њамаљониба аз тарафи ањолї дастгирї меёбад ва бо ангезаи баланд барои татбиќи барномаи имрўзикунонии ва гузариш ба иқтисоди индустриалию аграрии њукумат кўшиш ба харљ медињанд. 

Аз ин хотир, дар мавриди коркарди стратегияи имрўзикунонї наќш, зарурият, имконият ва дурнамои њар як соња бояд бо диќқат омўхта ва ба њисоб гирифта шаванд. 

Њамин тавр, самтњои афзалиятноки имрўзикунонии кишвар метавонад чунин арзёбї карда шаванд: 

· боло бурдани сатњу сифати зиндагии бештари ањолии кишвар дар робита бо афзоиши пешнињоди љойи корї ва моликкунонии саро-сарии ањолї;

· њалли мушкилоти демографї ва муњољират.

Њамин ду масъала барои кишвар нисбат ба њамаи масъалањои дигар муњимтар ва заруртар мебошад.

Диверсификатсияи (гуногунсозии) афзалиятњои системавї, тактика ва воситаи расидан ба њадаф, дар доираи стратегияи ягонаи имрўзикунонї чунин арзёбї мешаванд: 

1. Љавњари сохтори нави технологиро, бояд, тактикаи пешафтода- гии инкишоф, вобаста ба сафарбаркунии тадбирњои дастгирии давлатї ба самтњои афзалиятноки тараққиёти технологӣ ва индустриалию аграрӣ ташкил дињад. 

2. Дар соњањои пешбаранда, махсусан, кишоварзї ва комплекси озуќаворї бояд тактикаи пешсафии зерсоњањои кишоварзї нигоњ дошта шаванд. Дар  ин бахши иќтисод бояд механизми судманди ширкатњои давлатї, аз он љумла бо иштироки оммавии шањрвандон ба унвони сањҳомони миноритарии ин ширкатњо, истифода бурда шаванд. 

3. Соњањои коркарди манбаъњои табиї (истихрољ ва коркарди ашёи хом, саноати металлгудозї, кимиёї) таќозо менамоянд, ки тактикаи такмили назорати давлатии ќисми даромади буљети давлатї ва тадбирњои њавасмандсозии худинкишофи ин соњањо, аз он љумла худмаб- лаѓгузории корњои кашфиёт, истихроҷ ва коркарди маъдан, ба роњ андохта шаванд. 

Самти асосии имрўзикунонии ин соњањо ба истифодаи кластерњо, сохтани корхонањои нави коркарди маъдан, металлњои ранга ва сангњои ќимматбањо, ангишт ва ѓайра дониста шаванд. 

4. Дар соњањои таъминкунандаи истиќлолияти миллї (комплекси агросаноатї, системањои наќлиётї ва логистикї, идораи захирањои замин, об ва љангал) бояд тактикаи тадбирњои давлатии такмили нињодњо ва механизмњои таъмини корхонањо бо воситањои ќарзї, истифода бурда шаванд. 

5. Дар соњањои таъминкунандаи рушди минтаќавї (комплекси агросаноатї, саноати озуќаворї ва сабук, сохтмони манзилу роњ, истењсоли масолењи сохтмон, идораи хољагии коммуналию манзилї, коркарди партовњо) ба идораи минтаќавї, бо истифода аз тактикаи њавасмандсозии гузаштан ба тараққиёти минтаќавї ва барои онњо тањия намудани матритсаи стандартњо ва тадбирњои дастгирии давлатї тавас-сути њавасмандсозии гумрукї ва андозї мувофиќи маќсад мебошад. 

6. Дар соњањои муњими созмонњои кооператсияи (таъовунии)  байналмилалї (туризм, комплекси мењмонхонањо, сохтмони манзилу роњ, саноати сабук ва озуќаворї, комплекси агросаноатї, дастгоњу тракторсозї) бояд рељаи мусоидаткунандаи  љалби сармояњои хориљї роњандозї карда шаванд. 

Бо маќсади то андозае кам кардани сатњи вобастагии кишвар аз кишварњои пешрафта бояд аз як ќатор омилњои суръатбахши рушди иќтисодиёти кишвар  истифода карда шаванд. Аз он љумла: 
1. Истифодаи захирањои молиявї ва моддии мављуда. Бояд гуфт, ки суръат ва андозаи навсозии технологии истењсолот аз имконњои сармоягузории корхонањо, ки дар он таъминоти ќарзї наќши муњим дорад, вобаста аст. Аз ин хотир, бояд механизми додани ќарзњои маќсадноки давлатї барои дастгирии сармоягузорињои дарозмуддат, созмон дода шаванд. 

Идораи пешнињоди пул, бояд бо дар назардошти афзалиятњои сиёсати сохтории иқтисоди индустриалию аграрӣ, ба тарзи мувофиќ, пешбинї намудани лимити захирањои ќарзї барои маблаѓгузории њиссаи давлатии барномањо, бо истифода аз кафолатњои давлатї ва тадбирњои ангезаноки танзимкунанда зимни сафарбаркунии воситањои ќарзї ба соњањои ояндадори иќтисодиёт, амалї карда шаванд. 

Аз ин хотир, дар заминаи таъсиси фондҳои мақсаднок (фонди тандурустӣ; маориф; фонди роҳ; фонди рушди саноат; кишоварзӣ; фонди захиравӣ; фонди ҳолатҳои фавқуллода; фонди илм ва фарҳанг, ва ғайра), бо истифода аз имкониятҳои шарикиятҳои давлатию хусусӣ, созмон додани буҷаи давлат, мақсаднок истифода шудани маблағҳои ҷамъиятиро таъмин менамоянд.

Самтҳои асосии рушди устувори иқтисоди миллӣ. 

Ќобили ќайд аст, ки  Тоҷикистон на танњо ба инкишоф, балки ба тараққиёти босуръати индустриалӣ  ниёз дорад. Арзиши таҷдиди иқтисоди миллӣ дањњо миллиард долларро таќозо менамояд.  

Аз ин хотир, сиёсати молиявии давлат бояд чунин ба роњ андохта шавад, ки маблаѓњои зарурї бидуни љорї намудани андозњои иловагї барои шањрвандони ќаторї ва соњибкорон, аз њисоби таъмини озодии иќтисодии воќеии субъектњои хољагидор, дарёфт карда шаванд. Вале, на танњо маблаѓ, инчунин сиёсати имрўзикунонидашудаи молиявии корхо-нањо, кооперативҳои қарзӣ, метавонанд мушкилоти аќибмондагии иќтисодии кишварро њал намоянд.
Механизмњои ҳавасмандкунии рушд онњое њастанд, ки дар дохили кишвар зистан ва кор кардани ањолиро таъмин менамоянд, яъне имконият медињанд дар кишвар иқтисодиёт рушд кунад. Дар ин мазмун схемањои босифати ташкилї заруранд, ки энергияи мусбати созандагии ќишрњо ва гурўњњои гуногуни ањолиро пурра сафарбар  намояд. 

Дурнамои рушди дарозмуњлати низоми маорифи љумњурї бояд дар принсипњо ва талаботњои асосии зерин асос ёбанд:
· тамоми сатњњои тањсилот бояд ба стандартњои сифат љавобгў бошанд;

· тањсилоти томактабї бояд ба инкишофи барваќтии кўдакон мусоидат намуда, барои ќишри васеи ањолї дастрас бошад;

· тањсилоти мактабї, ки барои сармояи инсонї заминаи асосї мебошад, бояд на танњо дониш дињад, балки салоњият, малакањоро ташаккул дињад ва ташаккулёбии шакли тафаккури инноватсионї ва тарбияи ватандўстиро таъмин намояд;

· сифат ва миќёси тањсилоти касбї бояд раќобатпазирии иќтисодиёти кишварро таъмин намояд;

· байни низоми маориф ва бозори мењнат бояд алоќаи зич бошад, ки мувозинаи пешнињоди мутахассисони дараљаи мухталифро аз рўи талаботи бозори мењнат таъмин кунад;

· бунёди иќтидори инноватсионї, корњои илмию тадќиќотї ва таљрибавию лоињакашии худмаблаѓгузор, ки бо истењсолот алоќаи зич доранд;

· фаъолсозии корњои илмию тадќиќотї оид ба нигоњ доштани гуногунии биологї, мутобиќат ба таѓйирёбии иќлим ва суботи экосистемањои кўњї (офарандаи љараёни об);

· низоми маориф дар тамоми сатњњо бояд барои ташаккулёбии дониш ва малакаи зарурї љињати рушди устувор мусоидат намояд.

Дар самти таъмини баробарї ва дастрасии тањсилот:

· маљмўи тадбирҳо оид ба сохтмон ва барқарорсозии муассисаҳои давлатии таҳсилоти томактабї ва мактабї дар шаҳру деҳот бо таъмини рушди мувофиќи инфрасохтори дахлдор (таъмини гармї, нерўи барқ, об, беҳдошт ва гигиена, воситаҳои иттилоот ва алоқаҳои роҳ) амалї мегардад;

· мукаммал намудани механизмҳо оид ба тавсеа додани дастрасии духтарону занон ва аққалиятҳои миллї ба зинаҳои мухталифи таҳсилот;
· фароҳам овардани муҳити рақобатнок дар соҳаи маориф;
· бунёди низоми дастгирии рушди таљҳизонидашавии технологии раванди таҳсил;

· бунёди низоми муайянкунї ва дастгирии кўдакон ва љавонони лаёқатманд.
Дар соњаи тањсилоти умумї:
· таъмини самаранокии низоми такмили ихтисос ва бозомўзии омўзгорон, ҳавасмандгардонии љолибият ва самаранокии фаъолияти педагогї;

· ташаккули низоми ягонаи санљиши дониши хонандагон, аз љумла бо маќсади ба роњ мондани муқоисањои байналмилалї;

· таъмини шабакаи электронї аз рўи бештари фанҳои дарсї ва ҳаматарафа љорї намудани шаклҳои фаъоли омўзиш бо истифода аз технологияҳои иттилоотию телекоммуникатсионї;

· таҳия ва амалисозии барномаҳое, ки ба беҳтар намудани дониши забонҳои хориљї нигаронида шудаанд;

· ташаккули механизҳои дастгирии навовариҳо, озмунҳои оммавї, мусобиқаҳо ва олимпиадањо дар низоми тањсилоти мактабї.

 Дар соњаи тањсилоти касбї ва олї:
· таъмини тағйирпазирии барномаҳои таълимї, аз љумла дар асоси љорї намудани низоми тањияи модулии барномаҳо;

· таъмини иртиботи дониши касбї ва малакаи амалї (ташаккули стандартҳои таълимї ва касбї аз рўи ихтисосҳои гуногун бо љалби корхонаву ташкилотҳо, пешбурди љараёни тањсилот  бо истифода аз иќтидорњои корхонаҳои азим, ташкили майдончаҳои истеҳсолии таълимї);

· пурзўр намудани тахассуси соҳавии мактабҳои олї бо бунёди нерўи пуриқтидори корҳои илмию тадқиқотї ва амалию таљрибавї;
· андешидани як қатор тадбирҳо дар самти таъмини дастрасии маъюбон ба таҳсилоти касбии босифат;

· пурзўр намудани љузъњои тадқиқотї ва ҳамгироии байналмилалии таҳсилоти касбї. 

Дар самти ташкили бозори мењнати дохилии раќобатпазир:

· љорї намудани воситањои шарикии давлат ва бахши хусусї ва принсипњои маблаѓгузории барномавии маќсадноки барномањои њудудии мусоидат ба шуѓл;
· баланд бардоштани сифати муњити раќобатпазир тавассути муносибгардонии имтиёзњои соњавї ва бартариятњо;
· ташаккули низоми миллии мусоидат ба афзоиши њосилнокии мењнат;

· инкишофи инфрасохтори бозори мењнат; 
· ташкили барномањои махсус, ки ба бењтар намудани имкониятњои шуѓли шахсони дорои мушкилоти махсус (занон, шахсони маъюб, муњољирони  ба ватан бозгаштаи дорои тахассуси нокифоя) равона шудаанд;

· тањкимдињии механизмњои дастгирии иљтимоии бекорон.

Дар самти баланд бардоштани њиссаи шуѓли расмї дар иќтисодиёт:

· андешидани як зумра тадбирњои њавасмандгардонї оид ба фаъолияти соњибкории ќонунї, аз љумла ташаккули низоми устувори дастгирии андозии фаъолияти мењнатии ќонунї;
· амалњои байнисоњавї, ки ба бењсозии муњити соњибкорї равона шудаанд, аз љумла дар самти рушди заминаи меъёрию њуќуќї барои њифзи њуќуќњои соњибмулкон ва ќувваи кории кироя, рушди низоми “фармоиши давлатї” ва масъулияти иљтимоии бизнес.

Дар самти диверсификатсияи муњољирати берунаи мењнатї:

· таъсис додани низоми тайёрии пешакии муњољирони мењнатї ва аъзоёни оилањои онњо, бо назардошти таъминоти њуќуќї ва иттилоотї, омўзиши кутоњмуњлати касбї ва забон дар заминаи марказњои захиравї;
· рушди барномањои муњољирати мењнатии ќонунї ва аз нигоњи иљтимої њифзшуда.
Дар самти баланд бардоштани иќтидор ва раќобатпазирии муассисањои молиявї ва рушди инфрасохтори бахши молиявї:

· пурзўр намудани иќтидори низоми бонкї тавассути афзоиш додани сармояи он ва такмил додани низоми идоракунии захирањои инсонї;

· љорї намудани низомњои муосири идоракунии хавф ва усулњои назорат дар асоси арзёбии хавфњо дар ташкилотњои молиявї;

· баланд бардоштани самаранокии истифодаи воситањои танзими ѓайримустаќим дар робита бо сиёсати нигоњ доштани устувории нархњо ва  сиёсати мутавозуни пулию ќарзї;

· фаъолсозии равандњои муттањидсозї дар њамаи сегментњои бозори молиявї, афзоиши теъдоди њамроњшавї ва азхудкунї њамчун шаклњои баланд бардоштани сармоягузории ташкилотњои молиявї;

· солимгардонии бонкњои азим; 

· мусоидат ба таљдиди бонкњои амалкунандаи беэътимод;

· ташаккул ва рушди бозори коѓазњои ќиматнок, аз љумла бозори такрорї, низоми нафаќаи љамъшаванда, инфрасохтори маблаѓгузории венчурии корхонањои пешрафта ва соњањо.

· тањия намудани тадбирњои њавасмандкунанда оид ба вусъат додани пањншавии пардохтњои ѓайринаќдї, бахусус дар савдои чакана;

· сода намудани расмиёти кушодани филиалњо ва дигар намудњои филиалњои минтаќавии муассисањои ќарзї;

· мусоидат ба воридшавии хизматрасонињои бонкии чакана дар дењот миёни оилањои дорои сатњи пасти даромад, аз љумла бо истифода аз воситањои алоќаи мобилї барои хизматрасонињои молиявї;

Дар самти густариши ислоњоти иститутсионалї дар бахши молиявї:

· такмилдињии минбаъдаи заминаи меъёрию њуќуќии бахши молиявї љињати баланд бардоштани шаффофият ва эътимоднокї ба фаъолияти муассисањои молиявї, њуќуќњои истифодабарандагони хизматрасонињои молиявї, бахусус низоми бонкї, равона шудааст;

· ќабули санадњои нави меъёрию њуќуќї оид ба ташкил ва љорї намудани низоми механизмњои љуброн љињати рушди низоми нафаќаи љамъшаванда;

· рушди бозори аудиторњои мустаќил ва пурзўр намудани арзёбии фаъолияти соњибкории хурду миёна аз љониби аудиторони мустаќил;

· такмилдињии танзими пруденсиалї ва назоратии ташкилотњои суѓурта мутобиќи меъёрњои байналмилалї;

· тавсеа додани низоми кафолатдињї (суѓуртакунї)-и коллективии пасандозњои шахсони воќеї барои баланд бардоштани боварии ањолї ба бонкњо ва дигар нињодњои молиявї;  

· тањким додани раќобати солим дар бахши молиявї, њифзи њуќуќ ва манфиатњои сармоягузорон, истифодабарандагони хизматрасонињои молиявї, афзоиши огоњии ањолї оид ба хизматрасонињои бахши молиявї;

Дар рушди фазои соњибкорї ва сармоягузорї:

- такмилдињии ќонунгузорї дар соњаи сармоягузорї, савдои байналмилалї ва љорї намудани стандартњои байналмилалии сифат ва бехатарии мањсулот;

- такмилдињии механизмњои маќсаднок ва љалби кумакњои беруна ба афзалиятњои миллї, соњавї ва минтаќавї дар асоси васеъ ва бењтар намудани истифодаи Низоми идоракунии иттилоотии кумаки беруна;

- пурзўр намудани маблаѓгузорї тавассути Муассисаи давлатии “Фонди дастгирии соњибкорї”, аз љумла дастгирии соњибкории занон ва тањкимдињии иќтидори маќоми ваколатдор оид ба љалби сармоягузорињо, баланд бардоштани самаранокии фаъолияти Шўрои шарикии давлат ва бахши хусусї;

- ташаккули низоми бисёрсатњаи институтсионалии дастгирии соњибкорон дар асоси ташкил намудани кластерњои минтаќавию соњавии рушди соњибкорї, фондњои махсусгардонидашуда ва дастгирии рушди ташкилотњои инфрасохторї;
- татбиќи сиёсати нави мусоидат ба сармоягузорињои мустаќими хориљї њамчун яке аз шартњои асосии индустриалию инноватсионии рушди иќтисодиёт;

- такмилдињии њифзи њуќуќи соњибкорон дар сатњи њокимияти судї ва тавассути таъсиси нињоди Омбудсмен барои њифзи њуќуќи соњибкорон;

- љорї кардани татбиќи пайњами сиёсати кам кардани сарбории маъмурии фаъолияти соњибкорї ва ташаккули низоми дастгирии маъмурии лоињањои миёна ва калони сармоягузории бахши хусусї аз рўи принсипи “Равзанаи ягона”;

- рушди соњибкории хурд дар дењотљойњо ва ноњияњои кўњистони љумњурї дар асоси истифодаи ашёи хоми мањаллї ва коркарди маљмўавии мањсулоти кишоварзї.

